
Տեղեկացնում ենք, որ ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն) 2025 թվականի փետրվարի 26-ի թիվ 01/14.1/5576-2025 գրությամբ դիմել է ՀՀ տարածքային կառավարման և ենթակառուցվածքների նախարարությանը՝ հայտնլով, որ «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի «Արտաշատ մայրաքաղաք» պատմամշակութային արգելոց մասնաճյուղում զբոսաշրջության ակտիվացման ծրագրի շրջանակներում նախատեսվում է տեղադրել մոդուլային կենտրոն, ինչի կապակցությամբ ՀՀ Արարատի մարզի Վեդի համայնքի ղեկավարը գրությամբ ՀՀ ԿԳՄՍ նախարարություն է ներկայացրել Վեդի համայնքի ավագանու 08․05․2024 թ․ N 66-Ա որոշումը՝ համաձայն որի առաջարկվում է Հայաստանի Հանրապետության Արարատի մարզի Վեդի համայնքի սեփականություն հանդիսացող, մարզ Արարատ, համայնք Վեդի, գյուղ Փոքր Վեդի հասցեում գտնվող 0․02 հեկտար մակերեսով 03-096-0261-0004 կադաստրային ծածկագրով հողամասը նվիրատվությամբ տրամադրել Հայաստանի Հանրապետությանը և խնդրել  Ֆինանսատնտեսական նախարարական կոմիտեի 2025 թվականի փետրվարի 18-ի նիստի N ԿԱ/54-2025 արձանագրության և ՀՀ կառավարության 2024 թվականի դեկտեմբերի 19-ի N 2037-Ն որոշման 6-րդ կետերի հիմքով նշված հողամասի նվիրատվությունն ընդունելուց և վերջինիս նկատմամբ գույքային իրավունքների պետական գրանցում իրականացնելուց հետո պատրաստել ՀՀ կառավարության համապատասխան որոշման նախագիծ՝ հողամասը ՀՀ կրթության, գիտության, մշակույթի և սպորտի նախարարությանն ամրացնելու և «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին անժամկետ, անհատույց օգտագործման իրավունքով տրամադրելու վերաբերյալ:
Ելնելով վերոգրյալից և առաջնորդվելով «Պետական գույքի կառավարման մասին» օրենքի 6-րդ հոդվածի 1-ին կետի, «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 6-րդ մասերի, ինչպես նաև «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասի պահանջներով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Հողամաս ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով նախատեսվում է որպես Հայաստանի Հանրապետության սեփականություն գրանցված Հայաստանի Հանրապետության Արարատի մարզ, համայնք Վեդի, գյուղ Փոքր Վեդի հասցեում գտնվող 0,02 հա հողամասը (սեփականության իրավունքի գրանցման վկայական N 12052025-03-0080) ամրացնել Հայաստանի Հանրապետության կրթության, գիտության, մշակույթի և սպորտի նախարարությանը և անհատույց անժամկետ օգտագործման իրավունքով ամրացնել «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը։ 
[bookmark: _GoBack] «Հողամաս ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ». Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի պահանջներից։ Ծրագրի 2.5 կետով հաստատվել է «Զբոսաշրջություն» բաժինը, համաձայն որի բարեկարգվելու են առնվազն 20 զբոսաշրջային վայրեր, խթանվելու է զբոսաշրջության տեսակների բազմազանեցումը՝ Հայաստանի զբոսաշրջային ներուժը: Ծրագրի  6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ 



